
ᑐᓴᒐᒃᓴᐅᕐᑎᓄᑦ ᓴᕿᑕᐅᔪᒃᓴᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᑦ ᑐᓂᓯᔪᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑐᒥᒃ ᐸᕕᓐᓚᓐᑦ ᓴᕕᕋᔭᒃᓴᒥ 
ᐅᔭᕋᖕᓂᐊᕐᑎᑦ ᐅᓂᒃᑳᓕᐊᖏᓐᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ “ᐅᔭᕋᒃᑕᕐᓂᖏᓐᓄᑦ ᐊᖏᒡᓕᒋᐊᕈᒪᔾᔪᑎ 
ᑐᒃᓯᕋᐅᑎ ᓄᑖᙳᕆᐊᖅᑎᑕᐅᔪᒪᓂᖓ” ᓄᓗᔮᓂ ᐅᔭᕋᒃᑕᕐᓂᖏᑦ 

ᐃᖃᓗᒃᑑᑦᑎᐊᖅ, ᓄᓇᕗᑦ – ᓯᑎᐱᕆ 22 2022 – ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕙᓗᓐᓃᑦ ᑲᑎᒪᔩᑦ) 
ᐃᓄᑐᐃᓐᓇᕐᓄᑦ ᓴᖅᑭᑦᑎᔪᑦ ᐃᓱᒪᒋᔭᐅᒃᑲᓐᓂᕐᓂᖓᓄᑦ ᐅᓂᒃᑳᓕᐊᖑᔪᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ (ᐅᓂᒃᑳᓕᐊᑦ) 
ᐃᓗᓕᖃᐅᖅᑐᑦ ᑲᑎᒪᔩᑦ ᕿᒥᕐᕈᓂᖏᓐᓂᒃ ᐊᕙᑎᖓᓄᑦ ᐃᒃᐱᖕᓇᐅᑎᒐᔭᖅᑐᓂᒃ ᐊᒻᒪᓗ ᐃᓅᓯᓕᕆᓂᒃᑯᑦ 
ᐃᒃᐱᖕᓇᐅᑎᒐᔭᖅᑐᓂᒃ ᐸᕕᓐᓚᓐᑦ ᓴᕕᕋᔭᒃᓴᒥᒃ ᐅᔭᕋᒃᑕᖅᑎᑦ (ᐸᕕᓐᓚᓐᑦ ᐅᕙᓗᓐᓂᑦ ᑐᒃᓯᕋᐅᑎᓕᒃ) “ᐅᔭᕋᒃᑕᕐᓂᖏᓐᓄᑦ 
ᐊᖏᒡᓕᒋᐊᕈᒪᔾᔪᑎ ᑐᒃᓯᕋᐅᑎ ᓄᑖᙳᕆᐊᖅᑎᑕᐅᔪᒪᓂᖓ” (ᓄᑖᙳᕆᐊᖅᑎᑦᑎᔪᒪᓂᖏᑦ ᐅᕝᕙᓘᓐᓃᑦ ᑐᒃᓯᕋᐅᑎ)  
ᑐᒃᓯᕋᐅᑎ ᑎᑎᕋᖅᑕᐅᓚᐅᖅᑐᖅ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᔪᓂ 13, 2022−ᒥ ᐊᒻᒪᓗ 
ᐱᖃᓯᐅᑎᓚᐅᖅᑐᖅ ᑐᒃᓯᕋᕐᖢᑎᒃ ᐸᕕᓐᓚᓐᑦ ᑲᔪᓯᔪᒪᓪᓗᑎᒃ ᐊᖏᓂᖅᓴᒥᒃ ᐅᔭᕋᒃᑕᒃᑲᓐᓂᕈᒪᓪᓗᑎᒃ, ᐅᓯᑲᖅᑕᕐᓗᑎᒃ 
ᐊᒻᒪᓗ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓗᑎᒃ ᓴᕕᕋᔭᒃᓴᒥᒃ ᐊᖅᑯᑎᒋᓗᒍ ᕿᖑᐊᓂ ᑐᓚᑦᑕᒃᕕᒃ ᒫᓐᓇ ᑭᒃᓕᖃᖅᑎᑕᐅᖕᒪᑦ 
3.5−4.2 ᒥᓕᐊᓐ ᑕᓐᔅ ᐊᕋᒍᒧᑦ ᐅᕗᖓ ᑎᑭᖓᓕᕐᓗᓂ 6 ᒥᓕᐊᓐ ᑕᓐᔅ ᑎᓯᐱᕆ 31, 2022 ᑎᑭᓪᓗᒍ ᐅᓪᓗᖓ. 

ᑲᑎᒪᔩᑦ ᐃᓱᓕᓐᓂᖓᓄᑦ ᐅᖃᖅᑐᑦ ᐊᑐᓕᖁᔭᐅᔪᑦ ᐋᖅᑭᒋᐊᕆᐊᖃᖅᑐᑦ ᒫᓐᓇ ᐅᔭᕋᒃᑕᕐᓂᕐᒧᑦ ᐱᔪᓐᓇᐅᑎᖓ ᓇᓴᐅᑕ 
005 ᐊᒻᒪᓗ ᐸᕕᓐᓚᓐᑦ ᐱᓂᐊᕐᓂᕋᖅᑕᖏᑦ ᐋᖅᑭᒋᐊᕈᑕᐅᓂᐊᖅᑐᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐊᑐᕐᓂᐊᖅᑐᑦ 
ᐊᑐᓕᕐᑎᑕᐅᓂᐊᕐᓗᑎᒃ, ᐅᔭᕋᒃᑕᕐᓂᖏᑦ ᐊᖏᒡᓕᒋᐊᕈᒪᓂᖏᑦ ᑐᒃᓯᕋᐅᑎᖓ ᓄᑖᙳᕆᐊᕐᓗᓂ ᐊᐅᓚᑕᐅᔪᓐᓇᕐᒪᑦ 
ᐊᑑᑎᖃᕐᑐᒃᑯᑦ. ᑕᐃᒪᐃᑎᓪᓗᒍ, ᑲᑎᒪᔩᑦ ᐊᑐᓕᖁᔨᕗᑦ ᒥᓂᔅᑕᐅᔪᓄᑦ ᑲᒪᔨᐅᔪᓄᑦ ᑐᒃᓯᕋᐅᑎ ᑲᔪᓯᑎᑕᐅᓗᓂ ᒪᓕᒐᑎᒍᑦ 
ᐊᐅᓚᓂᖓᓄᐊᖅᑕᐅᓗᓂ  ᑲᑎᒪᔩᑦ ᐊᑐᓕᖁᔨᓂᖏᑦ ᒪᓕᒃᓗᒋᑦ ᐅᓂᒃᑳᖓᓂ ᐅᖃᖅᓯᒪᔪᑦ. 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᖃᐅᔨᒃᑲᐃᔾᔪᑎᒥᒃ ᒥᓂᔅᑕᒧᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᒻᒪᓗ 
ᑐᒃᓯᕋᐅᑎᓕᖕᓄᑦ ᑲᑎᒪᔩᑦ ᕿᒥᕐᕈᓂᐊᕐᓂᕋᖅᖢᑎᒃ ᑐᒃᓯᕋᐅᑕᐅᔪᒥᒃ ᐃᓱᒪᒋᔭᐅᒃᑲᓐᓂᕐᓗᓂ ᒪᓕᒋᐊᖃᖅᑐᑦ ᐅᔭᕋᒃᑕᕐᓂᕐᒧᑦ 
ᐱᔪᓐᓇᐅᑎᖓᓂ ᓇᓴᐅᑕ 005 ᐅᓪᓗᖓᓂ ᔪᓚᐃ 19, 2022. ᐃᓕᓴᕆᓗᒍ ᐸᕕᓐᓚᓐᑦ ᐅᖃᖅᓯᒪᓂᖏᑦ ᐋᖅᑭᒃᓯᓂᕐᒥᓂᒃ 
ᐱᔾᔪᑎᒋᓪᓗᒍ ᑐᒃᓯᕋᐅᑎ ᑐᐊᕕᕐᓇᕐᑐᒃᑯᑦ ᐱᔭᕆᐊᖃᓚᐅᕐᓂᖏᓐᓂᒃ ᓄᖅᑲᖅᑎᑦᑎᑕᐃᓕᒪᓗᑎᒃ ᐃᖅᑲᓇᐃᔭᖅᑎᓂᒃ 
1,200−ᓂ ᐅᓄᖅᑎᖏᔪᑦ ᓯᑎᐱᕆᒥ, ᐊᒻᒪᓗ ᑐᒃᓯᕋᐅᑎᖓ ᕿᓚᒻᒥᐅᓗᓂ ᐊᑐᓚᐅᑲᒃᓗᓂ 
ᓄᑖᙳᕆᐊᖅᑕᐅᓚᐅᑲᒃᓯᒪᓗᓂ ᐅᕿᖏᓐᓂᖃᖅᑐᒥᒃ 6 ᒥᓕᐊᓐ ᑕᓐᔅ ᑭᒡᓕᒋᓗᒍ ᐊᑐᖅᑕᐅᖃᑦᑕᖅᓯᒪᔪᖅ ᑕᐃᒪᖓᑦ 
2018−ᒥ, ᑲᑎᒪᔩᑦ ᐅᖃᐅᔾᔨᓯᒪᓚᐅᖅᑐᑦ ᐃᓱᒪᒋᔭᐅᒃᑲᓐᓂᕐᓂᖓ ᐊᐅᓚᓂᖃᕋᔭᕐᓗᓂ ᑎᑎᕋᖅᓯᒪᔪᒃᑯᑦ ᐅᖃᐅᓯᒃᓴᓖᑦ 
ᐊᒻᒪᓗ ᐃᓄᓕᒪᕐᑎᑦᑎᖏᓪᓗᑎᒃ ᓈᓚᒃᑎᑦᑎᓂᖃᓪᓗᑎᒃ. ᒪᕐᕈᐃᖅᖢᑎᒃ ᑎᑎᕋᖅᓯᒪᔪᒃᑯᑦ ᐅᖃᐅᓯᒃᓴᓂᒃ 
ᐱᕕᖃᖅᑎᑦᑎᓚᐅᖅᑐᑦ ᑲᑎᒪᓪᓚᑦᑖᖏᒃᑲᓗᐊᕐᖢᑎᒃ ᓄᓇᓕᖕᓂᙶᖅᑐᑦ ᑲᑎᒪᑎᑕᐅᓪᓗᑎᒃ (CRT) ᐅᓪᓗᒃᑯᑦ ᐊᒻᒪᓗ 
ᐅᓐᓄᒃᑯᑦ ᐊᒋᓯ 16, 2022−ᒥ ᒥᑦᑎᒪᑕᓕᖕᒥ. ᓄᓇᓕᖕᓂᙶᖅᑐᑦ ᑲᑎᒪᑎᑕᐅᓂᖏᑦ ᐱᔪᓐᓇᕈᑕᐅᓚᐅᖅᐳᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖃᐅᓯᒃᑯᑦ ᐅᖃᓪᓚᒍᓐᓇᖅᑎᑦᑎᓪᓗᑎᒃ ᓄᓇᓕᖕᓂᙶᖅᑐᓂᒃ ᐃᒃᐱᖕᓂᖅᑎᑕᐅᓯᒪᔪᓂᑦ 
ᓄᓇᓕᖕᓂᑦ ᕿᑭᕐᑕᓘᑉ ᐅᐊᖕᓇᖓᓂ, ᐊᒻᒪᓗ ᐅᖃᐅᓯᒃᓴᖃᖅᑎᑕᐅᓗᑎᒃ ᒥᑦᑎᒪᑕᓕᖕᒥᐅᑦ ᐃᓄᖏᑦ  ᐅᐸᖃᑕᐅᓯᒪᔪᑦ.  

ᕿᒥᕐᕈᓂᖓᑕ ᐃᓗᐊᓂ, ᑲᑎᒪᔩᑦ ᑐᓴᖃᑦᑕᓚᐅᖅᑐᑦ ᐃᑲᔪᖅᑐᐃᔪᓂᒃ ᑐᒃᓯᕋᐅᑎᒧᑦ ᐊᔾᔨᒌᖏᑦᑐᓂ ᐃᓚᐅᖃᑕᐅᔪᓂᑦ, 
ᐱᖃᓯᐅᑎᓪᓗᒋᑦ ᕼᐊᒻᓚᒃᑯᑦ ᐊᒻᒪᓗ ᐆᒪᔪᕐᓂᐊᕐᑎᒃᑯᑦ ᓄᓇᓕᖕᓂ ᕿᑭᕐᑕᓗᖕᒥ ᐅᐊᖕᓇᖓᓂᑦᑐᑦ, ᐸᕕᓐᓚᓐᑦ 
ᐃᖅᑲᓇᐃᔭᖅᑎᖏᓐᓂᑦ ᐊᒻᒪ ᑯᐊᐸᒃᑯᓐᓂᑦ, ᐱᔾᔪᑎᒋᓪᓗᒍ ᑮᓇᐅᔭᑎᒍᑦ ᐱᕚᓪᓕᐊᑕᐅᒐᔭᖅᑐᑦ ᐊᑐᓕᑎᒃ ᐅᕿᖏᓐᓂᕐᒥᒃ 
6 ᒥᓕᐊᓐ ᑕᓐᔅ ᐅᔭᕋᒃᑕᕈᑎᒃ, ᐊᒻᒪᓗ ᐃᓱᒫᓘᑕᐅᔪᑦ ᐃᒃᐱᖕᓇᐅᑎᒐᔭᕐᓂᖓᓂᒃ ᐃᖅᑲᓇᐃᔭᕐᑎᑦ ᓄᖅᑲᖅᑎᑕᐅᒃᐸᑕ 
ᐊᒻᒪᓗ ᐊᓯᐅᔨᒐᔭᕐᓂᖏᓐᓂᒃ ᐱᕚᓪᓕᐅᑎᒃᓴᓂᒃ ᐅᔭᕋᒃᑕᕐᓂᖅ ᑭᒡᓕᖃᐃᓐᓇᖅᑎᑕᐅᒃᐸ 4.2 ᒥᓕᐊᓐ ᑕᔅ. ᑭᓯᐊᓂᑦᑕᐅᖅ, 
ᐃᑲᔪᖅᑐᖅᑕᐅᓂᖓ ᑕᒪᒃᑭᓚᐅᖏᑦᑐᑦ ᐃᑲᔪᖅᑐᐃᔪᑦ, ᑲᑎᒪᔩᑦ ᑐᓴᓚᐅᖅᑐᑦ ᒥᑦᑎᒪᑕᓕᒃ ᐆᒪᔪᕐᓂᐊᕐᑎᒃᑯᑦ ᑲᑎᒪᔨᖏᑦ, 
ᕼᐊᒻᓚᒃᑯᑦ ᑲᖏᖅᑐᒑᐱᒃ, ᐊᓯᖏᓪᓗ ᒐᕙᒪᐅᖏᑦ ᐊᒻᒪᓗ ᐃᓄᐃᑦ ᐃᓱᒫᓘᑎᖃᐃᓐᓇᓚᐅᕐᒪᑕ ᐅᔭᕋᒃᑕᕐᓂᖅ 
ᐃᒃᐱᖕᓇᐅᑎᓗᐊᕐᒪᑦ ᕿᓚᓗᒐᕐᓄᑦ ᐊᒻᒪᓗ ᓇᑦᑎᕐᓄᑦ ᐊᕙᑎᐊᓂᑦᑐᓄᓪᓗ. ᖃᐅᔨᒪᓇᖏᑦᑐᑦ ᓱᓕ ᖃᓄᑎᒋ ᐅᒥᐊᕐᔪᐊᑦ 
ᐃᒃᐱᖕᓂᑎᑦᑎᓂᖏᓐᓂ ᐅᓄᕐᓂᖏᓐᓂ, ᐅᕙᓗᓐᓂᑦ ᐊᓯᖏᑦ ᐱᔾᔪᑕᐅᔪᑦ, ᐅᓄᕈᓐᓂᕈᑕᐅᖕᒪᖓᑕ, 
ᓇᒧᙵᐅᖃᑦᑕᕐᓂᖏᓪᓗ ᐊᒻᒪᓗ ᐅᕙᓘᓐᓃᑦ  ᕿᓚᓗᒐᐃᑦ ᓇᑦᑎᓪᓗ ᐊᕙᑎᐊᓂᑦᑐᑦ ᖃᓄᐃᖏᑦᑎᐊᕐᓂᖏᓐᓄᑦ, 
ᐊᖑᓇᓱᒃᑏᑦ ᐅᖃᖅᓯᒪᔪᑦ ᑲᑎᒪᔨᓄᑦ ᐱᒻᒪᕆᐅᓂᖓᓂᒃ ᕿᓚᓗᒐᕋᓱᖃᑦᑕᕐᓂᖅ ᐃᓄᖕᓄᑦ, ᖃᓄᐃᖏᑦᑎᐊᕐᓂᖏᑦ ᐊᒻᒪᓗ 
ᖃᓂᒪᖃᖏᑦᑎᐊᕐᓂᖏᑦ ᐊᒻᒪᓗ ᐃᓕᖁᓯᑦᑎᓐᓄᑦ ᐊᓐᓇᐅᒪᔾᔪᑎᒋᓗᒋᑦ. ᓄᓇᓕᐅᑉ ᐃᓄᖏᑦ ᐃᕿᐊᕿᙳᓯᒪᓂᕋᓚᐅᕐᒥᔪᑦ 
ᐱᕚᓪᓕᐅᑕᐅᓂᐊᕐᓂᕋᖅᑕᐅᓯᒪᔪᑦ ᐱᓂᐊᕐᓂᕋᖅᑕᐅᓯᒪᔪᑦ ᓄᓗᔮᓂ ᐅᔭᕋᒃᑕᕐᕕᒃ ᐊᖏᖅᑕᐅᑎᓪᓗᒍ 
ᐱᑎᑕᐅᓚᐅᖅᓯᒪᖏᓐᓂᖏᓐᓂᒃ ᓄᓇᓕᖕᓂᑦ ᓂᕆᐅᒋᔭᐅᔪᓂᒃ. 

ᐋᖅᑭᒃᓯᓂᕆᔭᖏᑦ, ᑲᑎᒪᔩᑦ ᓇᓗᓇᐃᖅᓯᓪᓗᑎᒃ ᐅᑯᓂᖓ ᐊᑖᓃᑦᑐᓂᒃ: 

- ᐸᕕᓐᓚᓐᑦᑯᑦ ᐊᖏᖅᓯᒪᓂᖏᑦ ᓄᖅᑲᖅᑎᑦᑎᔾᔮᖏᓐᓂᕐᒥᓂᒃ ᐃᓄᖕᓂ ᐃᖅᑲᓇᐃᔭᖅᑎᓂᒃ (ᐱᔾᔪᑎᒃᓴᖃᕐᓗᑎᒃ 
ᑭᓯᐊᓂ ᓄᖅᑲᖅᑎᑕᐅᔪᓐᓇᖅᑐᑦ ᓱᓕ) ᑐᒃᓯᕋᐅᑎᖓ ᓄᑖᙳᕆᐊᕈᒪᓂᖏᑦ ᐊᖏᖅᑕᐅᒍᓂ 
ᑭᒡᓕᖃᖅᑎᑕᐅᓂᐊᕐᒪᑕ ᐃᒃᐱᖕᓇᐅᑎᔪᑦ ᐃᓅᓯᓕᕆᓂᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᓄᑦ, ᐃᓚᒋᔭᖏᓪᓗ 
ᐊᒻᒪᓗ ᓄᓇᓖᑦ ᐃᒃᐱᖕᓂᒐᔭᕐᒪᑕ ᐅᑎᖅᑎᑕᐅᒍᓂ ᐅᕿᖏᓐᓂᖓᓂᒃ 3.5-4.2 ᒥᓕᐊᓐ ᑕᓐᔅ 
ᑭᒃᓕᒋᔭᐅᓂᐊᕈᓂ; 

- ᑐᒃᓯᕋᐅᑎᖓ ᓄᑖᙳᕆᐊᕈᒪᓂᖏᑦ ᐃᓕᖅᑯᓯᕆᔭᖓᓂᒃ ᐊᑐᐃᓐᓇᕐᓂᐊᖅᑐᑦ ᑮᓇᐅᑎᒍᑦ ᐱᕚᓪᓕᐅᑕᐅᔪᑦ 
ᐊᒃᑐᐊᔪᑦ ᒫᓐᓇ ᐅᔭᕋᒃᑕᕐᓂᖏᓐᓂ ᓄᓗᔮᓂ, ᐊᒻᒪᓗ ᐸᕕᓐᓚᓐᑦᑯᑦ ᐱᓂᐊᕐᓂᕋᒃᑲᓐᓂᖅᑕᖏᑦ ᐃᓱᒪᒋᔭᖓ 
ᑲᑎᒪᔩᑦ ᐃᓱᒪᒃᓴᖅᓯᐅᒃᑲᓐᓂᕐᓂᖏᓐᓄᑦ ᐊᐅᓚᓂᖓᓄᑦ ᐱᐅᓯᕚᓪᓕᕈᑕᐅᔪᓐᓇᕐᒪᑦ ᐱᕚᓪᓕᐅᑎᓄᑦ 
ᐊᒃᑐᐊᔪᓄᑦ ᑐᒃᓯᕋᐅᑎᖓᓄᑦ ᓄᑖᙳᕆᐊᕈᒪᓂᖏᓐᓄᑦ; 

- ᑐᒃᓯᕋᐅᑎᖓ ᓄᑖᙳᕆᐊᖅᑎᑦᑎᓂᕐᒧᑦ ᐱᕕᖃᖅᑎᑦᑎᓂᐊᕐᒪᑦ ᐸᕕᓐᓚᓐᑦᑯᑦ ᐊᓯᖏᓪᓗ ᐃᓚᐅᖃᑕᐅᔪᑦ 
ᐱᕕᖃᕐᓗᑎᒃ ᐊᑐᓕᖅᑎᑦᑎᓗᑎᒃ ᐊᒻᒪᓗ ᖃᐅᔨᓴᕐᓂᕐᒥᒃ ᐱᐅᓯᒋᐊᕈᑕᐅᔪᒪᔪᑦ ᒥᑭᒡᓕᒋᐊᕈᑕᐅᓂᐊᖅᑐᑦ 
ᐃᒃᐱᖕᓇᐅᑎᔪᓄᑦ ᐳᐃᔨᓄᑦ; 

- ᕿᓚᒻᒥᐅᓂᐊᕋᓗᐊᖅᑎᓪᓗᒍ ᑐᒃᓯᕋᐅᑎᖓ ᓄᑖᙳᕆᐊᕈᒪᓂᖏᑦ, ᑲᑎᒪᔩᑦ ᓂᕆᐅᒃᑐᑦ ᑐᒃᓯᕋᐅᑎᖓ 
ᓄᑖᙳᕆᐊᕈᒪᓂᖏᑦ ᐱᕕᖃᕐᓂᐅᓂᐊᕐᒪᑦ ᖃᐅᔨᓴᕐᓂᕐᒥᒃ ᕿᓚᓗᒐᐃᑦ ᑐᑭᓯᔭᐅᑦᑎᐊᑲᓐᓂᕐᓗᓂᓗ 
ᐃᒃᐱᖕᓇᐅᑕᐅᔪᑦ ᕿᓚᓗᒐᕐᓄᑦ, ᐊᒻᒪᓗ ᒥᑭᒡᓕᒋᐊᕈᑕᐅᓗᓂ ᖃᐅᔨᒪᓇᖏᓐᓂᖓ ᑖᓐᓇ 6 ᒥᓕᐊᓐ ᑕᔅ 
ᐅᓯᑲᖅᑕᖅᑐᓄᑦ ᐃᒃᐱᖕᓇᐅᑎᖃᕐᓂᐊᕐᒪᖓᑦ ᐅᓄᕐᓂᖏᓐᓄᑦ, ᕿᓚᓗᒐᐃᑦ ᐊᕙᑎᐊᓂᑦᑐᓪᓗ 
ᓇᒧᙵᐅᖃᑦᑕᕐᓂᖏᓐᓄᑦ ᐊᒻᒪᓗ ᐅᕙᓘᓐᓃᑦ ᖃᓄᐃᖏᑦᑎᐊᕐᓂᖏᓐᓄᑦ; 

- ᑐᒃᓯᕋᐅᑎᖓ ᓄᑖᙳᕆᐊᕈᒪᓂᖏᑦ ᐱᕕᖃᖅᑎᑦᑎᓂᐊᕐᒪᑦ ᐸᕕᓪᓚᓐᑦᑯᓐᓂᒃ ᐃᓱᒪᒃᓴᖅᓯᐅᕈᑎᒋᓗᒍ ᐊᒻᒪᓗ 
ᐊᑐᓕᖅᑎᑕᐅᓗᑎᒃ ᐳᔪᕐᓗᐃᑦ ᐋᖅᑭᒋᐊᕆᐊᖃᕐᑐᑦ ᐊᑐᓕᖁᔭᐅᓯᒪᔪᑦ ᒪᓕᒃᓗᒋᑦ ᓄᓇᓕᖕᓂᑦ 
ᐱᒋᐊᖅᑎᑕᐅᓯᒪᔪᖅ ᐳᔪᕐᓗᖕᒥᒃ ᖃᐅᔨᓴᕐᓂᕐᒧᑦ ᑲᑎᒪᔨᖏᑦ; ᐊᒻᒪᓗ 

- ᑐᒃᓯᕋᐅᑎᖓ ᓄᑖᙳᕆᐊᕈᒪᓂᖏᑦ ᐱᕕᖃᖅᑎᑦᑎᓂᐊᕐᒪᑦ ᐸᕕᓪᓚᓐᑦᑯᓐᓂᒃ ᐃᓚᐅᖃᑕᐅᔪᓂᒡᓗ 
ᓄᓇᒥᐅᑕᐃᑦ ᐳᐃᔩᓪᓗ ᐊᕙᑎᖓᓂ ᐋᖅᑭᒃᓱᐃᔩᑦ ᑲᑎᒪᔨᖏᑦ ᐱᕕᖃᕐᓂᐊᕐᒪᑕ ᕿᒥᕈᔪᓐᓇᕐᓗᑎᒃ 
ᑐᒃᓯᕋᐅᑕᒧᑦ ᐊᓯᔾᔨᕆᐊᕈᑕᐅᔪᑦ ᑲᑎᒪᔨᓂᒃ ᐋᖅᑭᒃᓱᐃᓂᑦ, ᓲᕐᓗ ᐋᖅᑭᒋᐊᖅᑕᐅᓗᑎᒃ ᒪᓕᒋᐊᓖᑦ 
ᐊᑐᕆᐊᓖᓪᓗ ᐅᖃᐅᓯᐅᔪᒧᑦ, ᐃᓚᔭᐅᒃᑲᓐᓂᕐᓂᖏᓪᓗ ᑲᑎᒪᔨᖏᓐᓂᑦ ᕿᑭᖅᑖᓘᑉ ᐅᐊᖕᓇᖓᓂ  
ᐅᒪᔪᕐᓂᐊᕐᑎᒃᑯᓐᓂᑦ ᐊᒻᒪᓗ ᑕᒫᓂᕆᔪᓂᒃ ᐃᒃᓯᕙᐅᑕᖃᕐᓗᑎᒃ ᐱᐅᓯᒋᐊᕈᑕᐅᓂᐊᕐᒪᑦ ᐊᐅᓚᓂᖏᑦ 
ᐋᖅᑭᒃᓱᐃᔨᑦ ᑲᑎᒪᔨᖏᓄᑦ; 

- ᐱᓂᐊᕐᓂᕋᖅᑕᖏᑦ ᐸᕕᓐᓚᓐᑦᑯᑦ ᑐᒃᓯᕋᐅᑎᖓᓂ ᓄᑖᙳᕆᐊᖅᑎᑦᑎᔪᒪᓂᖏᑦ ᑲᔪᓯᓂᐊᕐᓗᓂ 
ᕿᓚᒻᒥᐅᔪᒃᑯᑦ ᑐᒃᓯᕋᐅᑎᖓᑕ ᐊᑐᖅᑕᖓᓂ ᐅᖓᑕᓄᑦ ᐊᒻᒪᓗ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᒃᑐᑦ 
ᐱᓂᐊᕐᓂᕋᖅᑕᖏᑦ ᐱᐅᓯᒋᐊᕈᒪᓂᖏᑦ ᖃᐅᔨᓴᕐᓂᕐᒧᑦ, ᐋᖅᑭᒋᐊᖃᖅᑐᓪᓗ ᐊᒻᒪᓗ ᐃᕕᕐᑎᖃᓯᐅᑎᔭᕆᐊᓖᑦ 
ᒪᓕᒡᓗᒋᑦ ᐊᖏᖅᑕᐅᓯᒪᔪᑦ ᑮᓇᐅᔭᖅᑖᖅᓵᓕᓇᓱᖕᓂᕐᒧᑦ ᐸᕐᓇᐅᑎᖓᓂᑦ; ᐊᒻᒪᓗ 

- ᕿᒥᕐᕈᔭᐅᖃᑦᑕᖅᓯᒪᑎᓪᓗᒍ ᓄᓗᔮᓂ ᐅᔭᕋᒃᑕᕐᓂᖏᑦ ᐊᒻᒪᓗ ᐋᖅᑭᒋᐊᕈᑕᐅᔪᑦ (ᐱᖃᓯᐅᑎᓪᓗᒍ ᐸᕐᓇᐅᑎ 
2 ᑐᒃᓯᕋᐅᑎᖓ), ᖃᐅᔨᒪᓇᖏᑦᑐᖅᑕᖃᐅᕐᒪᑦ ᓱᓕ ᐱᔾᔪᑎᒋᓪᓗᒍ ᕿᒥᕐᕈᔭᐅᓂᖓ ᐊᕙᑎᖓᓄᑦ 
ᐃᒃᐱᖕᓇᐅᑎᒐᔭᖅᑐᓂᒃ. 

ᐃᓱᓕᔾᔪᑎᒋᓗᒍ, ᑲᑎᒪᔩᑦ ᖁᔭᓕᔪᑦ ᐃᓚᐅᖃᑕᐅᔪᓂᒃ ᐃᑲᔪᖅᑐᐃᖕᒪᑕ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐃᓱᒪᒃᓴᖅᓯᐅᕈᒪᓂᖏᓐᓂᒃ ᑐᒃᓯᕋᐅᑎᒥᒃ ᓄᑖᙳᕆᐊᕈᒪᓂᖏᑦ ᕿᓚᒻᒥᐅᔪᒃᑯᑦ ᑲᒪᒋᔭᐅᓂᖓᓂᒃ. ᑲᑎᒪᔩᑦ ᑐᓴᓚᐅᖅᑐᑦ 
ᐃᓲᒫᓘᑕᐅᓂᖓᓂᒃ ᐃᓚᐅᖃᑕᐅᔪᓂᑦ ᐊᐅᓚᓂᖓ ᕿᓚᒻᒥᐅᓗᐊᕐᓂᖓᓂᒃ ᐊᒻᒪᓗ ᐃᓄᐃᑦ ᐊᐅᓪᓚᖅᓯᒪᐅᖅᑎᓪᓗᒋᑦ 
ᐃᓄᑐᐃᓐᓇᐃᑦ ᐃᓚᐅᖏᓐᓂᖅᓴᐅᓚᐳᕐᒪᑕ, ᐊᓯᖏᓪᓗ ᐃᓚᐅᖃᑕᐅᔪᑦ ᐅᖃᓚᐅᕆᓪᓗᑎᒃ ᐊᐅᓚᓂᖓ 
ᐊᑯᓂᐅᓗᐊᕐᓂᖓᓂᒃ ᐊᒻᒪᓗ ᓴᖅᑭᑦᑎᓚᐅᕐᓂᖓᓂᒃ ᖃᐅᔨᒪᓇᖏᑦᑐᓂᒃ ᑮᓇᐅᔭᑎᒍᑦ ᐸᕕᓐᓚᓐᑦ ᐃᖅᑲᓇᐃᔭᖅᑎᖏᓪᓗ 
ᐊᒻᒪᓗ ᑲᓐᑐᓚᒃᑎᐅᔪᑦ. ᑲᑎᒪᔩᑦ ᐃᓕᓴᖅᓯᐅᒪᔫᒐᓗᐊᑦ ᓄᓇᕗᑦ ᐊᕙᑎᓕᕆᔨᒃᑯᑦ ᐱᔭᕇᖅᓯᔪᓐᓇᓚᐅᖏᒻᒪᑕ ᐅᓪᓗᖏᓐᓂ 
ᐊᖅᑭᒃᓯᓚᐅᖏᒻᒪᑕ ᑐᒃᓯᕋᐅᕐᑕᐅᔪᒥᒃ ᐸᕕᓐᓚᓐᑦᑯᓐᓄᑦ, ᒥᓂᔅᑕ ᐃᓚᐅᔪᓪᓗ, ᑲᑎᒪᔩᑦ ᓇᓗᓇᐃᖅᓯᔪᒪᕗᑦ 
ᓯᕗᓪᓕᐅᔭᕆᐊᓖᑦ ᕿᒥᕐᕈᔭᐅᓂᖓᓄᑦ ᐊᒻᒪᓗ ᐃᓱᒪᒋᔭᐅᓪᓗᓂ ᕿᓚᒻᒥᐅᔪᒃᑯᑦ ᐋᖅᑭᒃᓯᒪᒋᐊᖃᕐᓂᖏᑦ ᑲᑎᒪᔩᑦ 
ᐱᔭᒃᓴᖃᕐᒪᑕ ᐃᓗᐃᑦᑐᒥᒃ ᕿᒥᕐᕈᓗᑎᒃ ᑐᒃᓯᕋᐅᑎᒥᒃ. ᐊᕙᑎᓕᕆᔨᒃᑯᑦ ᑲᑎᒪᔩᑦ ᖃᐅᔨᒪᓪᓗᑎᒃ ᐸᕕᓐᓚᓐᑦ ᐊᒻᒪᓗ 
ᐅᓄᖅᑐᑦ ᐃᓚᐅᖃᑕᐅᔪᑦ ᐱᓇᓱᓚᐅᕐᒪᑕ ᑲᑎᒪᔩᑦ ᐃᓱᒪᒃᓴᖅᓯᐅᒃᑲᓐᓂᕐᓂᖏᓐᓄᑦ ᐊᐅᓚᓂᖓᓄᑦ ᓇᓗᓇᐃᖅᓯᓪᓗᑎᒃ 
ᐊᒻᒪᓗ ᐱᓂᐊᕐᓂᕋᖅᖢᑎᒃ ᐱᓪᓚᕆᐅᔪᓂᒃ ᐊᓯᔾᔨᕐᓂᐅᔪᓂᒃ ᒫᓐᓇ ᐊᐅᓚᓂᖓᓂᑦ, ᐋᖅᑭᒋᐊᖅᑕᐅᔪᓪᓗ ᐊᒻᒪᓗ 
ᖃᐅᔨᓴᖅᑕᐅᔪᑦ ᐊᑐᖅᑕᐅᔪᑦ ᒥᑭᒡᓕᒋᐊᕈᑕᐅᖁᓪᓗᒋᑦ ᐃᒃᐱᖕᓇᐅᑎᔪᑦ, ᐊᒻᒪᓗ ᐱᐅᓯᒋᐊᕐᓗᒋᑦ ᐱᓇᓱᖃᑎᒌᖕᓂᖏᑦ 
ᐊᒻᒪᓗ ᐅᔭᕋᒃᑕᕐᑎᓪᓗᒋᑦ ᖃᐅᔨᓴᕐᓂᖅ. ᐊᕙᑎᓕᕆᔨᒃᑯᑦ ᑲᑎᒪᔩᑦ ᖁᔭᓕᔪᑦ ᑖᒃᑯᐊ ᐱᓇᓱᒃᑕᐅᓚᐅᖅᑐᑦ ᐊᒻᒪᓗ 
ᐃᓕᓴᖅᓯᓪᓗᑎᒃ ᐱᓇᓱᒃᑕᐅᓚᐅᖅᑐᑦ ᐊᑑᑎᖃᕐᓂᖏᓐᓂᒃ ᐃᓱᒪᒋᔭᐅᒃᑲᓐᓂᖅᑎᓪᓗᒍ ᐊᐅᓚᓂᖓᓂ. ᑲᑎᒪᔩᑦ ᖁᔭᓕᔪᑦ 
ᐃᓚᐅᖃᑕᐅᔪᓕᒫᓂᒃ ᕿᒥᕐᕈᔭᐅᑎᓪᓗᒍ ᐊᒻᒪᓗ ᐅᖃᐅᓯᒃᓴᖃᖃᑦᑕᓚᐅᕐᑐᓂᒃ ᖃᐅᔨᒪᔭᕐᒥᓂᒃ, ᐊᑐᖃᑦᑕᕐᓯᒪᔭᕐᒥᓂᒃ 
ᐊᒻᒪᓗ ᐃᓱᒪᒋᔭᕐᒥᓂᒃ. 

ᖁᔭᓐᓇᒥᒃ, 

 
ᒫᔾᔪᕆ ᑲᕕᖅ ᑲᓗᕋᖅ 
ᐃᒃᓯᕙᐅᑕᐅᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕐᕕᒋᔪᓐᓇᖅᑕᖏᑦ: 
ᑭᐅᕋᓐ ᑲᔅᑎᓘ, ᐊᖓᔪᖅᑲᐅᑎ ᑐᑭᒧᐊᒃᑎᑦᑎᔨ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

1-866-233-3033 ᐅᕝᕙᓘᓐᓃᑦ kcostello@nirb.ca 

mailto:info@nirb.ca
http://www.nirb.ca/
mailto:kcostello@nirb.ca

